
 Խնդրում ենք ուշադիր կարդալ այս հրահանգները և նախքան հարցազրույցը պատրաստել կից 

ցանկում նշված պահանջվող փաստաթղթերը:  

 Ձեր հետ ներգաղթող երեխաները պետք է ներկա գտնվեն հարցազրույցին:  

 Յուրաքանչյուր դիմող, եթե այլ կերպ տեղեկացված չե, պետք է ներկայացնի պահանջվող բոլոր 

փաստաթղթերն ամբողջությամբ:  

 Պահանջվում է ներկայացնել բոլոր փաստաթղթերի բնօրինակները, պատճեններն ու անգլերեն 

թարգմանությունները: Փաստաթղթերի բնօրինակը չի պահանջվում, եթե դուք այն արդեն 

ուղարկել եք ԱՄՆ պետդեպարտամենտի վիզաների ազգային կենտրոն: Վիզաների ազգային 

կենտրոնը բնօրինակ փաստաթղթերը Ձեր գործի նյութերի հետ միասին կուղարկի 

հյուպատոսարան: Այն դեպքում, երբ փաստաթղթի բնօրինակը անգլերեն, ռուսերեն կամ 

հայերեն լեզվով չէ, պահանջվում է նոտարի կողմից վավերացված անգլերեն թարգմանությունը: 

Եթե բնօրինակը անգլերեն է, պահանջվում է ներկայացնել պատճենը: Իսկ եթե բնօրինակը 

հայերեն կամ ռուսերեն է, ապա` պահանջվում է միայն թարգմանչի կողմից վավերացված 

թարգմանությունը: Թարգմանչի կողմից վավերացված թարգմանությունը պետք է պարունակի 

թարգմանչի կողմից ստորագրված հայտարարություն այն մասին, որ թարգմանությունը ճիշտ է 

և լիարժեք, և որ թարգմանիչը իրավասու է կատարելու նման թարգմանություն:    

 Վճարում (եթե պահանջվում է). հյուպատոսական բաժինը վճարումները ընդունում է ԱՄՆ 

դոլարով և ՀՀ դրամով: Քրեդիտ քարտով և բանկային չեկերով անկանխիկ վճարումներ չեն 

ընդունվում: Այն դեպքում, երբ պահանջվող գումարը նախապես վճարված է, կրկնակի վճարում 

պետք չէ կատարել: 

 Տոմսեր. մենք խորհուրդ չենք տալիս տոմսեր գնել կամ ճամփորդական այլ 

պատրաստություններ տեսնել, քանի դեռ չեք ստացել Ձեր արտոնագիրը: Հյուպատոսական 

բաժինը չի կարող երաշխավորել, թե երբ կստանաք Ձեր արտոնագիրը:    

 

Լուսանկարի համար սահմանված պահանջները (5X5 սմ)  

 

Լուսանկարը պետք է համապատասխանի հետևյալ պահանջներին. 1) 

Լինի 5X5 սմ չափսի, 2) լուսանկարվողը պետք է նայի ուղիղ 

լուսանկարչական ապարատին, ականջները լինեն բաց, գլուխը պետք է 

զբաղեցնի լուսանկարի ողջ տարածքի մոտ 50 տոկոսը, 3) ֆոնը լինի 

սպիտակ, դիմորդի դեմքը պետք է 4) լինի հստակ պատկերված: 

Գլխադիրներ կամ գլխարկներ լուսանկարում թույլատրվում է միայն այն 

դեպքում, եթե դա պայմանավորված է դիմորդի կրոնական 

հավատալիքներով: Արևային ակնոցների և դեմքը ծածկող այլ տարրերի 

առկայությունն անընդունելի է, եթե այդպիսի տարրերը չեն 

օգտագործվում բժշկական նկատառումներով (օրինակ` ակնակապը): 

ՊԱՀԱՆՋՎՈՂ ՓԱՍՏԱԹՂԹԵՐ 
 
1. Մուտքի ներգաղթային արտոնագրի DS-230 ձևը (պահանջվում է միայն այն դեպքում, եթե նախկինում 

չի ուղարկվել վիզաների ազգային կենտրոն, NVC), առաջին և երկրորդ մասեր, լրացված անգլերեն: 

2. Անձնագիր. բնօրինակ, ինչպես նաև լուսանկար ու կենսագրական տվյալներ պարունակող էջի/երի 

երկու պատճեն; 

3. Ծննդյան վկայական. բնօրինակ, պատճեն և անգլերեն թարգմանություն:** 

4. Ամուսնության վկայական. բնօրինակ, պատճեն և անգլերեն թարգմանություն,** ընդ որում այս 

փաստաթղթի պատճենն ու թարգմանությունը պետք է լինի ամուսիններից յուրաքանչյուրի համար 

առանձին: 

5. Ապացույց նախկին ամուսնության լուծված լինելու մասին. ամուսնալուծության կամ ամուսնու/կնոջ 

մահվան վկայական, որը որ կիրառելի է Ձեր դեպքում. բնօրինակ, պատճեն և անգլերեն 

թարգմանություն:**  

6. Տեղեկանք դատվածություն չունենալու մասին. 16 տարին լրացած դիմոñ¹ները պետք է ներկայացնեն 

տեղեկանք ՀՀ արտաքին գործերի նախարարությունից դատվածություն չունենալու և հետախուզման 

մեջ չգտնվելու վերաբերյալ երբևէ օգտագործած անուն-ազգանուններով ու ծննդյան տվյալներով: ºթե 

դիմոñ¹Á մեկ տարուց ավել ապրել է այլ երկրում (բացառությամբ ԱՄՆ-ի), ապա` տեղեկանք պետք է 

ներկայացնի նաև այդ երկրի համապատասխան պատասխանատու մարմնից: Եթե փաստաթուղթը 

անգլերեն չե, ապա պահանջվում է նաև թարգմանություն:** 

7. Զինվորական փաստաթղթեր. 18 տարին լրացած արական սեռի բոլոր դիմորդները պետք է 

ներկայացնեն զինվորական կամ կցագրման գրքույկ, որը որ կիրառելի է Ձեր դեպքում, բնօրինակ, 

պատճեն և անգլերեն թարգմանություն:** 

8. Բժշկական քննություն. բժշկական զննումը պետք է իրականացնի դեսպանատան մատնանշած 

բժիշկներից մեկը (լրացուցիչ տեղեկությունների համար տես ինտերնետային կայքը): Բժշկական 

զննման արդյունքները պատրաստելու համար պահանջվում է մոտ երկու օր: Բժշկական զննման հետ 

կապված մանրամասներին ծանոթանալու համար կարող եք ուղղակիորեն զանգել դեսպանատան 

կողմից հավատարմագրված բժիշկներից յուրաքանչյուրին: 

9. Լուսանկար. պետք ե ներկայացնել երկու (2) գունավոր լուսանկար 5X5 սմ չափսի: Եվս երեք (3) 

լուսանկար, 3X4 սմ չափսի, կպահանջվի բժշկական քննության համար: 

10. Որակավորող կրթության և աշխատանքային փաստաթղթեր. օրինակ` դիպլոմ, վկայական, 

աշխատանքային գրքույկ, տեղեկանքներ աշխատավայրից, և այլն. բնօրինակ, պատճեն և անգլերեն 

թարգմանություն:**  Գլխավոր դիմորդը պետք է ապացույց ներկայացնի առ այն, որ միջնորդագրի վրա 

նշված պաշտոնի համար ինքը ամբողջությամբ որակավորված է:  

11. ԱՄՆ քաղաքացի կամ օրինական մշտական բնակիչ դիմումատուից (պահանջվում է միայն այն 

դեպքում, եթե դիմումատուն ազգական է և միջնորդագրում նշված ընկերության առնվազն 5%-ի 

բաժնետեր). 

- հովանավորության հավաստագիր, ձև I-864. ԲՆՕՐԻՆԱԿ: 

- Տան անդամի համահովանավոր լինելու դեպքում` I-864A ձևը. եթե դիմումատուն 

հովանավորության համար անհրաժեշտ նվազագույն գումարը ապահովելու համար 

օգտագործում է տան անդամի հետ համակցված եկամուտը, ապա այս ձևը պետք է 

ստորագրված լինի իր և տան անդամի կողմից: 

- Հովանավորի վերջին հարկային տարվա 1040 հարկային հայտարարագիրը և W2 ձևերը: 
Եթե հայտարարագրերը չկան, ապա հարկային մուծումների մասին պաշտոնական 

տեղեկանք ԱՄՆ հարկային ծառայությունից (IRS): 

- Բոլոր հովանավորներից պահանջվում է նաև անձնագրի կամ օրինակ մշտական բնակչի 
քարտի պատճենը, աշխատանքի առկայությունը հավաստող տեղեկանք աշխատանքի 
վայրից կամ աշխատավարձի վերջին տեղեկանքներ: 

 

*ԾԱՆՈԹԱԳՐՈՒԹՅՈՒՆ. վերը նշված փաստաթղթերի ներկայացումը չի երաշխավորում մուտքի արտոնագրի 
տրամադրումը: Առանձին գործերի համար կարող են պահանջվել լրացուցիչ փաստաթղթեր: 

 

** Թարգմանչի վավերացմամբ կամ նոտարական հաստատմամբ թարգմանությունների մասին տեղեկությունների 
համար տես առաջին էջը:    


